
Shri Chidambara Panchakshari Trishati Stotra Namavali

શ્રીચિદમ્બર પઞ્ચાક્ષરી ત્રિશતી સ્તોત્રનામાવલિઃ

શ્રીગણેશાય નમઃ ।
પૂર્વપીઠિકા ।
શૌનકાદ્યાઃ-
સ્વામિન્ સૂત મહાપ્રાજ્ઞ ચિદમ્બરસભાપતેઃ ।
નામ્નાં શતત્રયં સ્તોત્રં મન્ત્રપઞ્ચાક્ષરાત્મકમ્ ॥ ૧॥
અસ્તીતિ સૂચિતં પૂર્વં તથા નોક્તં તદદ્ય તુ ।
કૃપયા બ્રૂહિ ભગવન્નસ્માકં સર્વસિદ્ધયે ॥ ૨॥
ઇત્યુક્તસ્સ ચ તાન્ પ્રાહ સૂતઃ પૌરાણિકોત્તમઃ ।
શ્રી સૂતઃ-
યૂયં મહાભાગ્યવન્તઃ શ‍ૃણુધ્વં મુનિપુઙ્ગવાઃ  ॥ ૩॥
પુરા કલ્પે ભગવતા શિવેન હરયે તથા ।
ગૌર્યૈ પ્રાક્તં મહામન્ત્રમયં નામ શતત્રયમ્ ॥ ૪॥
સ્તોત્રં સર્વાર્થદં યસ્મિન્ કલ્પે યોગ બલેન તુ ।
પારાશર્યેણ ગુરુણા જ્ઞાત્વા જાતુ પ્રમોદતઃ ॥ ૫॥
રહસ્યે માં સમાહૂયાપ્યુપદિષ્ટં તદદ્ય તુ ।
વક્ષ્યામિ શ‍ૃણુ વિપ્રેન્દ્રાઃ સાવધાનેન ચેતસા ॥ ૬॥
આદાવન્તે સમાપ્તે ચ સર્વેષાં કર્મણાં દ્વિજાઃ ।
સકૃત્સ્મરણમાત્રેણ ન્યૂનાધિકવિગર્હણમ્ ॥ ૭॥
ન ભવેચ્ચ તથા તસ્માત્ જપ્તવ્યં સર્વદા નૃભિઃ ।
ધાન્ત ભાન્તૌ ચ લાન્તશ્ચ સદીર્ઘો વાન્ત ઇત્યપિ ॥ ૮॥
તૃતીય સ્વરયુગ્વાયુઃ પઞ્ચવર્ણશ્ચિદમ્બરઃ ।
પશ્ચપશ્ચાર્ણષષ્ઠયા તુ શતત્રયમુદાહૃતમ્ ॥ ૯॥

શુચિર્વાપ્યશુચિર્વાપિ સર્વદા પ્રજપેદિદમ્ ॥
અથ શ્રીચિદમ્બર ત્રિશતી નામાવલિઃ ।
ૐ શિવમયમ્ ।
આદૌ શ્રીચિદમ્બરપઞ્ચાક્ષરવત્ અઙ્ગન્યાસાદિકં  કૃત્વા -
પ્રથમતઃ-
શ્રીસદાશિવસ્ય પૂર્વવક્ત્રોદ્ભવં- ગૌતમાર્ષં- ગાયત્રી ચ્છન્દસ્કં -
ઇન્દ્ર દેવતાકં - પીતવર્ણં- બિન્દુનાદવિભૂષિતં-
શ્રીચિદમ્બરપઞ્ચાક્ષરીવિદ્યા પ્રથમાવયવં- ઉદાત્તસ્વરોપેતં-
આદિમં-“ન”કારં ધ્યાત્વા-

॥ ૐ નં ॥
ૐ નટેશાય નમઃ । નગજા જાનયે । નટનાનન્દસુન્દરાય ।
નમ્રદિક્પાલનિકરાય । નમદાનન્દદાયકાય । નારાયણાર્ચિતાય   ।
નારીભાગાય । નાદાન્તપૂજિતાય । નામહીનાય । નાશહીનાય ।
નાનારસમનોહરાય । નાગભૂષાય । નાગપૂજ્યાય । નાગરાજે ।
નન્દિવાહનાય । નદીજટાય । નગારૂઢાય । નરનારાયણસ્તુતાય ।
નરાસ્ત્રદાત્રે । નામાઙ્કહીનાય નમઃ । ૨૦

ૐ નારીમનોહરાય નમઃ । નિત્યશુદ્ધાય । નિત્યબુદ્ધાય । નિત્યમુક્તાય ।
નિરઞ્જનાય । નિસ્સઙ્ગાય  । નિરહઙ્કારાય । નીરૂપાય । નિરૂપાધિકાય ।
નીપવાટીગતાય । નીપસુમમુદે । નીપસન્નિભાય । નીહારાંશુ નુતાય ।
નીપ્યાય । નીહારાગભવાપતયે । નુત્યાય । નુતિપ્રિયાય । નૂત્નાય ।
નૂપુરારાવમઞ્જુલાય । નખચ્છિન્નાત્મભૂશીર્ષાય નમઃ । ૪૦

ૐ નખચ્છિન્નનૃકેસરિણે નમઃ । નખાંશુજિતશીતાંશવે ।
નાગરાજવિભૂષણાય । નામપારાયણપ્રિયાય । નાસામધ્યવિલોકનાય ।
નન્દિવેદ્યાય । નટાકારાય । નગ્નાય । નારદપૂજિતાય । નિત્યાય ।
નિગમસંવેદ્યાય । નિસ્પૃહાય । નિગમાકૃતયે । નિશ્ચલાય ।
નિગમાનન્દાય । નૃત્તરાજે । નૃત્તસુન્દરાય । નાટકીકૃતભૂતાણ્ડાય ।
નિત્યતૃપ્તાય । નિરાશ્રયાય નમઃ । ૬૦

શ્રીસદાશિવસ્ય દક્ષિણવક્ત્રોદ્ભવં- અત્ર્યાર્ષં- અનુષ્ટુપ્ચ્છન્દસ્કં  -

રુદ્રદેવતાકં - કૃષ્ણવર્ણં બિન્દુનાદવિભૂષિતં-
શ્રી ચિદમ્બરપઞ્ચાક્ષરીવિદ્યા દ્વિતીયાવયવં- સ્વરિત સ્વરોપેતં-
દ્વિતીયં“મ”કારં ધ્યાત્વા-

॥ ૐ મં ॥
ૐ મહાદેવાય નમઃ । મહામોહજનકાય । મહિમાપ્રિયાય । મહતે ।
મહર્ષયે । માર્તાણ્ડાય । મહર્ષિગણસેવિતાય   । મનોજ્ઞાય । મધુરાય ।
મારરિપવે । માધવસુન્દરાય । મન્ત્રિણે । મન્ત્રાક્ષરાકારાય ।
માર્કણ્ડેયવરપ્રદાય । મહામેરુધનુષે । માનિને । માનનીયાય ।
મહાપ્રભવે । મહાસેનગુરવે । માન્યાય નમઃ । ૮૦

ૐ મહાનટનલમ્પટાય નમઃ । મહાબલેશાનવક્ત્રાય ।
મહાતાણ્ડવવૈભવાય । મધ્યાર્જુનમુખાનન્દાય  । મનનત્રાણતત્પરાય ।
માયાવિને । મઞ્જુમઞ્જીરચરણાય  । મણ્ડલાન્તરાય । મણિપૂરાન્તરગતાય ।
મધુભૃચ્ચક્રતાણ્ડવાય । મૃડાનીવલ્લભાય । મૌનિને ।
મૌનવ્યાખ્યાનતત્પરાય । મૃત્યુઞ્જયાય । મૃત્યુમૃત્યવે । મુદિતાય ।
મુદિતાન્તરાય । મુનયે । મુનીશ્વરાય । મેધ્યાય નમઃ । ૧૦૦

ૐ મહાર્ઘમણિભૂષણાય નમઃ । મનોન્મનાય । મનોરૂપાય । મહીચક્રિણે ।
મરાલગાય । માત્રે । માતઙ્ગવિનુતાય  । માધવેષુધિવારિધયે ।
મહાકાલાય । મહેશાનાય । મહેષ્વાસાય । મહેશ્વરાય । મહોત્સવાય ।
મહોત્સાહાય । મઙ્ગલાયતનાય  । મધુને । માતૃકાવર્ણસઙ્કૢપ્તાય ।
મહાકૈલાસસંસ્થિતાય । મહાસામ્રાજ્યસન્દાયિને ।
મનોવાચામગોચરાય નમઃ । ૧૨૦

શ્રીસદાશિવસ્ય પશ્ચિમવક્ત્રોદ્ભવં- વિશ્વામિત્રાર્ષં-
ત્રિષ્ટુપ્ચ્છન્દસ્કં  - વિષ્ણુ દેવતાકં - ધૂમ્રવર્ણં બિન્દુનાદવિભૂષિતં-
શ્રીચિદમ્બરપઞ્ચાક્ષરીવિદ્યા તુરીયાવયવં- અનુદાત્તસ્વરોપેતં-
તુરીયં“શિ (શી)”કારં ધ્યાત્વા-

॥ ૐ વામ્ ॥
ૐ વાક્પતયે નમઃ । વારિજારૂઢાય । વારિભૃતે । વાઞ્છિતાર્થદાય ।

વાઞ્છાકલ્પલતાભિખ્યાય । વામદેવાય । વનાધિપાય । વરાય ।
વરાર્ચિતાય   । વન્દ્યાય । વસિષ્ઠજનકાય । વસવે । વામાઙ્ગાય  ।
વામનહરાય । વામનેડ્યાય । વરપ્રદાય । વાસવાય । વાસવારાદ્ધ્યાય ।
વનમાલિપ્રિયાય । વિધયે નમઃ । ૧૪૦

ૐ વિધિશીર્ષરાય નમઃ । વીણાધરાય । વૈવસ્વતાન્તકાય ।
વૈવાહિકાય । વિશિષ્ટાર્થાય । વિશેષ્યાય । વિન્ધ્યદર્પઘ્ને ।
વૃષસ્કન્ધાય । વૃષારૂઢાય । વરુણાય । વરુણાર્ચિતાય   ।
વરિષ્ઠાય । વજ્રકવચાય । વજ્રભેત્રે । વિરૂપવતે । વિશ્વરૂપાય ।
વિરાડ્રૂપાય । વિરાઠૃત્પદ્મભાસુરાય  । વાયુરૂપાય ।
વાયુભક્ષભૂષાય નમઃ । ૧૬૦

ૐ વાગીશ્વરીપ્રિયાય નમઃ । વાગીશાય । વેદવિનુતાય । વેદવાહાય ।
વરાહઘ્ને । વિષભુજે । વિબુધશ્રેષ્ઠાય । વિરિઞ્ચિવિનુતાય ।
વિધવે । વિધુભૂષાય । વિરૂપાક્ષાય । વિધુવહ્ન્યર્કલોચનાય  ।
વટુકાય । વટુકારાધ્યાય । વર્ષિષ્ઠાન્તેવસદ્ગણાય   ।
વેતાલનટનાનન્દાય । વનભિક્ષાટનોદ્યુતાય । વીરાસનાય । વીરભદ્રાય ।
વિશ્વસમ્મોહનાકૃતયે નમઃ । ૧૮૦

॥ ૐ શિં  - શીં॥
ૐ શિવાય નમઃ । શિવઙ્કરાય । શિષ્ઠાય । શિતિકણ્ઠાય ।
શિવાર્ધભાજે । શિવાનન્દાય । શિવારાધ્યાય । શિવકામાય ।
શિવાશ્રિતાય । શતાનન્દાય । શતમુખાય । શતમન્યવે ।
શતાક્ષરાય । શરભાય । શરભાકારાય । શુકભૃતે ।
શુકસન્નુતાય । શૂરાય । શૂરજનારાધ્યાય ।
શ્રુત્યુક્તસ્તુતવૈભવાય નમઃ । ૨૦૦

ૐ શેખરીભૂત શીતાંશુગઙ્ગાય  નમઃ । શેષાઙ્ગુલીયકાય  ।
શેષધયે । શ્રેષ્ઠજનકાય । શેમુષીગોષ્ઠિનાટકાય । શમિને ।
શમનસંહર્ત્રે । શરણ્યાય । શમનેષ્ટદાય । શઙ્કરાય ।
શાસ્ત્રકૃતે । શમ્ભવે । શાપાયુધવિનિગ્રહાય । શમ્બરારાતિવિમુખાય ।
શઙ્ગભૃતે  । શમિતાખિલાય । શાશ્વતાય । શાસકાય । શાસ્ત્રે ।
શરણાગતપાલકાય નમઃ । ૨૨૦

ૐ શબરાય નમઃ । શાબરાય । શાન્તાય । શ્રીકણ્ઠાય ।
શ્રીમુખાર્ચિતાય   । શિવાશ્લિષ્ટાય । શિવાર્ધાઙ્ગાય  ।
શિલાદસુતસન્નુતાય । શૈલેન્દ્રચાપાય । શાર્દૂલચર્મધૃતે ।
શશિશેખરાય । શિવકામેશ્વરાય । શ્રીમતે । શિવાસક્તાય ।
શિવાશ્રયાય । શ્રિતાનન્દાય । શતધૃતિશિરોભૃતે ।
શાક્વરપ્રિયાય । શાતકુમ્ભસમાકારાય ।
શાન્તહૃત્પદ્મસંસ્થિતાય નમઃ । ૨૪૦

શ્રીસદાશિવસ્ય ઉત્તરવક્ત્રોદ્ભવં- અઙ્ગિરાર્ષં - બૃહતીચ્છન્દસ્કં -
બ્રહ્મ દેવતાકં - સ્વર્ણવર્ણં બિન્દુનાદવિભૂષિતં-
શ્રીચિદમ્બરપઞ્ચાક્ક્ષરીવિદ્યા તૃતીયાવયવં- પ્રચયસ્વરોપેતં-
તૃતીયં “વા”કારં ધ્યાત્વા-
શ્રીસદાશિવસ્ય ઉત્તર(ઊર્ધ્વ)વક્ત્રોદ્ભવં- ભરદ્વાજાર્ષં-
વિરાટ્ચ્છન્દસ્કં - સ્કન્દદેવતાકં - રક્તવર્ણં બિન્દુનાદવિભૂષિતં-
શ્રીચિદમ્બરપઞ્ચાક્ષરીવિદ્યા પઞ્ચમાવયવં- ઉદાત્તસ્વરોપેતં-
પઞ્ચમં “ય” કારં ધ્યાત્વા-

॥ ૐ યં ॥
ૐ યજ્ઞાય નમઃ । યજ્ઞપ્રિયાય । યજ્વને । યાયજૂકાય । યતેન્દ્રિયાય ।
યમિને । યમહરાય । યાનીકૃતામ્નાયાય । યતીશ્વરાય । યન્ત્રે ।
યન્ત્રિતવિધ્યણ્ડાય । યજમાનાય । યુવાકૃતયે । યક્ષરાજસખાય ।
યષ્ટ્રે  । યતાત્મને । યાદસામ્પતયે । યન્ત્રિણે । યન્ત્રાન્તરારાધ્યાય ।
યન્ત્રિતાવનિમણ્ડલાય નમઃ । ૨૬૦

ૐ યથેષ્ટફલદાય નમઃ । યામ્યદિઙ્મુખાય । યાકિનીપ્રિયાય ।
યોગિને । યોગેશ્વરાય । યુક્તાય । યોગપટ્ટવિરાજિતાય । યુગાન્તકૃતે ।
યશોદાત્રે । યશસ્વિને । યક્ષવન્દિતાય । યમુનાળીશિખાજૂટાય ।
યકારાભયદોર્ધરાય । યાતનારહિતાય । યાચ્ઞાહીનાય । યષ્ટિધરાય ।
યતયે । યન્ત્રાત્મને । યામિનીલાસ્યાય । યામપૂજ્યાય નમઃ । ૨૮૦

ૐ યુધિષ્ઠિરાય નમઃ । યજ્ઞાન્તકૃતે । યજ્ઞપૂજ્યાય ।
યજ્ઞવાટનટેશ્વરાય । યજ્ઞદેવોત્તમાય । યજ્ઞવિધયે ।

યજ્ઞરસોત્સુકાય । યમસ્મરપુરાન્ધેભજલદક્ષાજનિગ્રહાય ।
યાદઃકોલગજારાતિખર્વકચ્છપગર્વઘ્ને ।
યક્ષરાક્ષસભેતાલભૂતાઽપસ્મારભઞ્જનાય ।
યોષાસઙ્ક્રાન્તવામાઙ્ગાય   । યોષિકૃતરમાધવાય ।
યોષાનાયકસંપ્રીતાય । યોષિન્મણ્ડલતાણ્ડવાય ।
યન્ત્રોલ્લિખિતચિન્મૂર્તયે । યાયજૂકસમર્ચિતાય   ।
યજ્ઞવાટસભાધ્યક્ષાય । યામિનીલાસ્યનિશ્ચલાય ।
યાથાત્મ્યતત્ત્વચિન્માત્રાય । યાથાર્ધ્યપ્રતિભાસ્વરાય નમઃ । ૩૦૦

॥ ૐ ચિદમ્બરસભાનટાય નમઃ ॥
॥ ઇતિ શ્રીચિદમ્બરપઞ્ચાક્ષરીત્રિશતીનામાવલિઃ સમાપ્તા ॥
ઇત્યેવં સ્તોત્રરાજં તત્ ચિદમ્બર સભાપતેઃ ।
પશ્ચાક્ષરાઙ્કિતં નામ્નાં શતત્રયમુદાહૃતમ્ ॥ ૧॥
પ્રદોષકાલેઽપ્યાર્દ્રાયાં સોમવારે વિશેષતઃ ।
શુક્રવારે તથાપ્યન્યે યસ્મિન્ કસ્મિન્દિનેઽપિ વા ॥ ૨॥
શિવસ્ય સન્નિધૌ બિલ્વ મૂલે પુણ્ય સરિત્તટે ।
સ્થિત્વા જપેદ્વિશેષેણ ક્ષુદ્ર શાન્તિકરં મહત્ ॥ ૩॥
આર્દ્રા નક્ષત્રમારભ્ય પુનરાર્દ્રાન્તમાદરાત્ ।
દિનસઙ્ખ્યાનુગુણ્યેન જપેત્ સર્વાર્થદં પરમ્ ॥ ૪॥
નામૈકસ્યાસ્ય નાર્હન્તિ તુલામન્યાનિ ભો દ્વિજાઃ ।
ગોપ્યાદ્ગોપ્યતરં જ્ઞેયં પઠનાત્સર્વસિદ્ધિદમ્ ॥ ૫॥
માધવાય પુરા ગૌર્યૈ પ્રોક્તમેતત્ શિવેન તુ ।
સર્વ સમ્પત્કરં પુંસાં આયુરારોગ્યદાયકમ્ ॥ ૬॥
ત્રિકાલં યઃ પઠેન્નિત્યં શિવસાયુજ્યમાપ્નુયાત્ ।
ઇતિ શ્રીચિદમ્બરરહસ્યે મહેતિહાસે દ્વિતીયાંશે શ્રીનટેશ્વર નામ ત્રિશતી
સ્તોત્રવર્ણનં નામ સપ્તવિંશોઽધ્યાયઃ   ॥
ૐ ચિત્સભેશાય વિદ્મહે તાણ્ડવેશાય ધીમહિ ।
તન્નો રુદ્રઃ પ્રચોદયાત્ ॥
ૐ ચિદમ્બર તાણ્ડવાય વિદ્મહે ત્રૈલોક્યનાથાય ધીમહિ ।

તન્નો ભર્ગઃ પ્રચોદયાત્ ॥
ૐ તાણ્ડવેશ્વરાય વિદ્મહે ચિદમ્બરેશાય ધીમહિ ।
તન્નો નટેશઃ પ્રચોદયાત્ ॥
॥ ઇતિ શિવમ્ ॥

